
Efni: Umsögn Embættis landlæknis við frumvarp til laga um breytingu á tollalögum og 
lögum um vörugjald (staðgengdarvörur kúamjólkur), þingskjal 221 - 179. mál.

Embætti landlæknis styður lækkun tolla og vörugjalda á vörum sem ætlaðar eru sérhópum sem 
þurfa að velja ákveðnar vörur vegna sjúkdóma, t.d. ofnæmis og óþols.

Lýðheilsustöð (nú Embætti landlæknis) hefur áður gefíð svipaða umsögn varðandi þessar vörur, 
sjá umsögn um frumvarp til laga um ráðstafanir í ríkisfjármálum, þskj. 155— 118. mál sem lagt 
var fyrir Alþingi á 137. löggjafarþingi 2009.

Embætti landlæknis gaf umsögn um frumvarp til laga um breytingar á lögum um vörugjald á 
matvælum (þingskjal 611, 473. mál) sem lagt var fyrir Alþingi á 141. löggjafarþingi 2012-2013. 
í þeirri umsögn lagði embættið áherslu á að árangursríkast væri að hækka vörugjöld beint á 
gosdrykki og sælgæti, þ.e. þær vörur sem veita mest af sykri í fæði landsmanna. Þetta varð hins 
vegar ekki raunin, heldur var ákveðið að setja vörugjald á sykur og vörur sem innihalda sykur 
og þar með sojamjólk og fleiri vörur ef þær innihalda sykur.

Þar sem þetta frumvarp leggur til breytingar á tollum og vörugjöldum á drykkjum úr jurtaríkinu 
þá vill embættið nýta tækifærið og vekja athygli á nýjum ráðleggingum til foreldra um drykki úr 
jurtaríkinu og ungbamagrauta. Þessar ráðleggingar voru unnar af Matvælastofnun og Embætti 
landlæknis fyrr á árinu og er þar bent á að drykkir úr hrísgijónum henta ekki yngri bömum en 6 
ára. Þar stendur meðal annars:

• Foreldrum er ráðlagt að gefa ekki bömum undir sex ára aldri drykki úr hrísgijónum, t.d. hrísgrjónadrykk 
(e. rice drink) vegna arseninnihalds þeirra.

• Foreldrum er ráðlagt að gefa þeim bömum undir 6 ára sem fá drykki úr jurtaríkinu ekki alltaf sams konar 
drykk heldur breyta á milli tegunda og vörumerkja. Hér er átt við drykki úr höfrum, byggi, soja og fleiru. 
Rétt er að benda á að slíkir drykkir henta ekki bömum undir tveggja ára aldri, heldur á frekar að gefa þeim 
sérstakar ungbamablöndur.

Sjá nánar: http://www.landlaeknir.is/um-embaettid/frettir/frett/item20391/Nviar-radleggingar-til-foreldra-um- 
un gbamagrauta-og-drvkki-ur-iurtarikinu

